
Assalamualaikum dan salam sejahtera kepada semua
ahli PPKL, semua anak Perlis dan pembaca Buletin
Geghék! Tahniah dan terima kasih kepada semua yang
berusaha untuk menjayakan penerbitan buletin ini. 

Buletin Geghék adalah satu wadah bagi meningkatkan
komunikasi PPKL dengan dan antara ahli, juga dengan
bukan ahli serta kumpulan berkepentingan, yang
peduli dan sentiasa sayang pada Negeri Perlis.
 
Buletin ini diharap dapat menyampaikan maklumat
program PPKL, berita mengenai Negeri Perlis serta
menjadi ruang interaksi dan pertukaran idea. Insya
Allah, semoga PPKL akan menjadi platform kebajikan,
pemangkin jalinan ukhuwah dan pembangunan sosial
serta ekonomi melalui program-program kebajikan,
pendidikan, dan keusahawanan yang dilaksanakan.
 
PPKL memerlukan sokongan semua untuk berjaya!
Bersama kita berusaha untuk terus membawa
perubahan dan kecemerlangan demi visi dan misi
PPKL yang lebih gemilang untuk kebaikan Negeri
Perlis. Semoga Geghék dapat membawa perjalanan
PPKL ke destinasi yang unggul. 
 
Dato’ Md Silmi Abd Rahman
Yang DiPertua PPKL

KETUA EDITORKETUA EDITOR
N A K  H A B A Q  M A IN A K  H A B A Q  M A I
Assalamualaikum dan salam sejahtera kepada semua pembaca Buletin Geghék! 

Alhamdulillah, dengan izin-Nya, kita berjaya menerbitkan edisi pertama buletin ini,
sebuah wadah khas untuk warga PPKL. Buletin ini bukan sekadar bacaan santai, tetapi
juga cerminan semangat dan perjuangan kita sebagai satu komuniti di perantauan.

Buletin Geghék ingin membawa suara dan kisah komuniti ini kepada semua. Kita mahu
berkongsi kejayaan, cabaran, dan aspirasi bersama dalam satu naskhah yang mampu
membangkitkan semangat kekitaan. Justeru, edisi pertama ini memberi tumpuan
kepada pencapaian PPKL dan hala tuju kita ke hadapan. Diharapkan buletin yang akan
diterbitkan 4 kali setahun ini bukan sekadar bahan bacaan, tetapi juga inspirasi buat kita
semua untuk terus berjuang, bersatu, dan menyumbang kepada masyarakat. 

Selamat membaca!

Prof. Madya EUR. ING. Ts. Ir. Dr. Syuhaida Ismail

ARTREVIEW |  ISSUE 2302

Raja Muda Perlis Mantan
Ahli Jawatankuasa PPKL
Lebih istimewa lagi, Raja Muda Perlis
merupakah salah seorang ahli
jawatankuasa terawal Persatuan
Perlis Kuala Lumpur selama 2 penggal
antara tahun 1991 hingga 1995.
Peranan baginda bukan sahaja
memperkukuhkan hubungan antara
perantau Perlis di ibu negara, tetapi
juga menunjukkan keprihatinan
baginda dalam memastikan nilai-nilai
tradisional dan semangat kekitaan
terus dipelihara. 

Geghék: Lambang
Tradisi, Identiti, dan
Inspirasi Anak Perlis
Dalam kehidupan masyarakat Perlis,
"geghék" atau basikal lebih daripada
sekadar alat pengangkutan. Ia
melambangkan tradisi, gaya hidup
sederhana, dan nostalgia yang
membangkitkan kenangan zaman dahulu.
Justeru, tidak menghairankan tema
"geghék" dipilih sebagai inspirasi untuk
majalah pertama penerbitan Persatuan
Perlis Kuala Lumpur kerana ia bukan
sahaja mencerminkan nilai budaya Perlis,
tetapi turut membawa semangat
kesatuan dan kecintaan kepada akar
tradisi. 

oleh Prof. Madya. EUR. ING. Ts. Ir. Dr. Syuhaida Ismail

“Secara umumnya, "geghék”
dilihat sebagai lambang

kesederhanaan masyarakat. Pada
zaman dahulu, ia digunakan untuk

ke sawah, ke pasar, atau ke
sekolah dan menjadi simbol gaya

hidup yang tidak bermewah-
mewah serta menghargai usaha

gigih dan semangat ketekunan si
pengayuh "geghék". Tradisi ini
sejajar dengan semangat Raja

Muda Perlis yang sering menyeru
rakyatnya agar sentiasa

mengekalkan kesederhanaan
dalam apa jua keadaan.” 

Simbolisme Tokoh Kepimpinan Negeri
Menariknya, simbolisme "geghék" ini turut bersangkut paut dengan tokoh
kepimpinan penting negeri Perlis, iaitu Duli Yang Teramat Mulia Raja Muda
Perlis, Tuanku Syed Faizuddin Putra Jamalullail. Baginda bukan sahaja
dikenali sebagai seorang yang aktif dalam sukan berbasikal, malah minat
baginda terhadap "geghék" telah lama menjadi inspirasi kepada rakyat
Perlis. Sebagai seorang pencinta gaya hidup sihat, baginda sering
mengetuai program-program kayuhan amal, termasuk Kayuhan MAIPs dan
acara sukan lain yang menggalakkan perpaduan komuniti. 

4      Buletin Geghék Januari 1/2025



Dari perspektif lain, “geghék”
mengingatkan zaman kanak-kanak
yang penuh keceriaan dengan
berkayuh bersama kawan-kawan di
jalan kampung atau membawa hasil
tani ke pekan. Melalui buletin ini,
tema "geghék" diharapkan dapat
menyemai semula kenangan manis
itu dalam kalangan perantau Perlis di
Kuala Lumpur agar mereka tidak
melupakan asal usul dan budaya
yang membentuk identiti diri. 

Malah, "geghék" merupakan simbol
perpaduan dan kelestarian. Dalam
pelbagai acara seperti kayuhan amal
yang disertai oleh Raja Muda Perlis
misalnya, "geghék" menyatukan
masyarakat dari pelbagai latar
belakang. Selain itu, ia turut dikenali
sebagai kenderaan mesra alam yang
mencerminkan komitmen terhadap
kelestarian. Dengan menjadikan
"geghék" sebagai tema utama
majalah yang julung-julung kalinya
diterbitkan ini, Persatuan Perlis Kuala
Lumpur mengangkat nilai tradisional
yang perlu berjalan seiring dengan
keprihatinan terhadap alam sekitar. 

Geghék Lambang
Kecintaan Tradisi
Selain cerminan perpaduan dan
kelestarian, tema "geghék" untuk
Buletin Persatuan Perlis Kuala
Lumpur turut membawa makna
yang lebih mendalam, di mana ia
bukan sekadar simbol budaya,
tetapi juga lambang perpaduan
dan kecintaan kepada tradisi.
Kehadiran Raja Muda Perlis
sebagai antara mantan ahli
jawatankuasa persatuan ini
memberi satu dimensi inspirasi
yang lebih besar yang seterusnya
mengukuhkan semangat komuniti
dalam kalangan perantau Perlis di
Kuala Lumpur.

“Sebagaimana "geghék" yang memerlukan
kayuhan berterusan untuk maju ke
hadapan, begitu jugalah harapan

Persatuan Perlis Kuala Lumpur agar semua
anak Perlis di perantauan terus

menghargai tradisi, menyemarakkan
semangat kekitaan, dan bergerak maju

dalam menjaga nama baik negeri tercinta,
Perlis.”

PAKAT KENALI 

PERLIS
Permata Utara Penuh Persona 

oleh Prof. Madya EUR. ING. Ts. Ir. Dr. Syuhaida Ismail 

PERLIS DESTINASI UNIK
Negeri Perlis, walaupun kecil,
menyimpan pelbagai keunikan yang
menjadikannya destinasi yang wajib
dikunjungi. Dari keindahan alam
semula jadi hingga ke warisan budaya
yang kaya, Perlis menawarkan
pengalaman pelancongan yang sukar
ditandingi.

SYURGA KAKI MEMBELI
BELAH DAN PENCINTA
MAKANAN
Pekan Padang Besar dan Wang Kelian
adalah syurga membeli-belah bagi
pelancong yang mencari barangan
murah dari Thailand. Perlis juga
terkenal dengan hidangan seperti ikan
bakar Kuala Perlis, pulut ayam, dan
mango float yang menjadi tarikan
utama pencinta makanan.

PELANCONGAN EKO: KEINDAHAN ALAM SEMULA JADI
Perlis terkenal dengan kawasan
semula jadi yang memukau. Taman
Negeri Perlis adalah syurga bagi
pencinta alam dengan gua batu kapur
seperti Gua Kelam, yang menawarkan
laluan gua yang menakjubkan. Tasik
Timah Tasoh yang digelar 'Mini Guilin
Malaysia' turut menyediakan
pemandangan indah serta aktiviti
rekreasi seperti berkayak dan
memancing.

PELANCONGAN AGRO 
KEUNIKAN PERTANIAN PERLIS
Perlis juga menawarkan pengalaman
pelancongan agro yang menarik. Ladang
Harumanis adalah destinasi wajib bagi peminat
mangga, terutamanya pada musimnya. Selain
itu, Taman Anggur Perlis membolehkan
pelawat menikmati keindahan kebun anggur
serta membeli buah segar terus dari ladang.

Bagi mereka yang gemarkan aktiviti lasak, Bukit
Keteri dan Bukit Lagi menawarkan cabaran
pendakian dengan pemandangan yang
mengagumkan. Perlis juga menganjurkan pelbagai
acara sukan seperti Perlis Marathon dan aktiviti
berbasikal yang menarik penyertaan dari dalam dan
luar negara. Dengan pelbagai tarikan yang ada, Perlis
sememangnya sebuah negeri yang kaya dengan
keindahan semula jadi, sejarah, serta budaya yang
mempesonakan.

“Bagi pencinta sejarah,
Muzium Kota Kayang
menyimpan pelbagai

artifak bersejarah yang
memberi gambaran

tentang sejarah
Kesultanan Perlis.
Masjid Al-Hussain
Kuala Perlis, yang

dikenali sebagai Masjid
Terapung, bukan
sahaja berfungsi

sebagai tempat ibadah
tetapi juga tarikan

pelancongan kerana
seni binanya yang

unik.”

AKTIVITI SANTAI DAN CABARAN MENERUSI SUKAN
DAN REKREASI

FAIZUDDIN CENTRE
OF EDUCATIONAL
EXCELLENCE
(FCOEE) PERKASA
SEKTOR
PENDIDIKAN NEGERI
PERLIS
Dewan Masyarakat

Faizuddin Centre of Educational
Excellence (FCoEE) memainkan peranan
penting dalam meningkatkan Gred
Purata Nasional (GPN) Sijil Pelajaran
Malaysia (SPM) negeri Perlis pada Mei
2024, dengan peningkatan sebanyak
0.08%, iaitu daripada 4.82 pada 2022
kepada 4.74 pada 2023. Pengerusi
FCoEE, Ybrs. Profesor Emeritus Datuk
Dr. Kamarudin Husin, memaklumkan
perkara ini kepada Raja Muda Perlis,
Duli Yang Teramat Mulia (DYTM)
Tuanku Syed Faizuddin Putra Jamalullail
dalam Majlis Apresiasi FCoEE 2024 yang
diadakan di Ocean Glow, Putra
Brasmana, Kuala Perlis.
Penubuhan FCoEE adalah hasil
pemikiran Tuanku Syed Faizuddin Putra
selaku Penaung FCoEE, yang memiliki
visi dan misi untuk membawa anjakan
perubahan dalam sektor pendidikan
bagi rakyat negeri Perlis. Visi dan misi
ini menjadikan FCoEE sebagai sebuah
organisasi yang bukan sahaja
menyokong sistem pendidikan sedia
ada, tetapi turut memberikan nilai
tambah dengan mengintegrasikan
pendidikan pintar dan tradisional serta
menekankan program pendidikan
praktikal bagi melahirkan masyarakat
Perlis yang berdaya saing dalam
kebolehpasaran tinggi.

60 Program bagi
Tempoh 2022-2024
Pembangunan data berkualiti
melalui insentif geran
penyelidikan dan pengumpulan
amalan terbaik adalah satu
dokumentasi penting sebagai
pemacu strategik bagi negeri
Perlis serta FCoEE sendiri.
Sehingga kini, sebanyak 15 geran
penyelidikan telah berjaya
menghasilkan 31 penerbitan
jurnal pada tahun 2013,
manakala 36 geran lagi pada
pertengahan tahun 2024.
Pelbagai program telah
dijalankan dalam tempoh dua
tahun terakhir, termasuk
program bersiri seperti
Professional Learning
Community (PLC) bagi guru-guru,
AI & Robotic Educational Club
(AiRED), Program Transformasi
Intelek SPM dan Geran
Penyelidikan Data Tertumpu
Perlis. Sebanyak 60 program
telah dilaksanakan dari tahun
2022 hingga 2024.

Kerjasama Pelbagai
Pemegang Taruh
Dalam majlis yang sama, DYTM
Tuanku Syed Faizuddin Putra
Jamalullail berkenan
menyempurnakan simbolik
perasmian majlis apresiasi serta
mengurniakan sijil dan cenderahati
kepada rakan strategik FCoEE,
termasuk Majlis Agama Islam dan
Adat Istiadat Melayu Perlis, Universiti
Antarabangsa Tuanku Syed
Sirajuddin (UniSIRAJ), Kerajaan Negeri
Perlis, Jabatan Kerja Raya (JKR) Perlis,
Institute of Visual Informatics (IVI),
Universiti Kebangsaan Malaysia
(UKM), Universiti Sultan Zainal Abidin
(UniSZA), Universiti Malaysia Perlis
(UniMAP) dan Majlis Perbandaran
Kangar (MPK). Selain itu, lima individu
turut menerima pengurniaan
daripada baginda dalam kalangan
Ahli Jawatankuasa Tabung Amanah
FCoEE.

Raja Puan Muda Perlis, DYTM Tuanku
Dr. Hajjah Lailatul Shahreen Akashah,
turut berkenan mengurniakan sijil
dan cenderahati kepada mereka
yang terlibat dalam pelaksanaan
FCoEEE.

Sebagai rekod, program anjuran
FCoEE pada tahun 2024 telah
melibatkan seramai 394 orang
guru terlatih, 808 orang pelajar
tingkatan empat dan lima, 100
orang pelajar sekolah rendah, 43
orang pelajar dari golongan
asnaf, 336 orang mahasiswa serta
46 orang ibu bapa melalui
pelbagai inisiatif pendidikan yang
dijalankan. FCoEE juga telah
menjalinkan kerjasama dengan
pelbagai rakan strategik, agensi
dan organisasi dalam merangka
program akademik bagi pelajar
dan guru sekolah di negeri Perlis.
Sejumlah 36 buah program yang
dilaksanakan telah memberikan
impak besar terhadap
pencapaian pendidikan di negeri
ini, sekaligus menyumbang
kepada perkembangan dan
kemajuan sektor pendidikan
Perlis secara keseluruhan.

Golf Perlis 
DARI IDEA KE REALITI
oleh Tan Sri Dato' Seri Hj Azmi Khalid

Sukan golf di negeri Perlis mempunyai
sejarah yang unik dan menarik. Ia
bermula pada tahun 1965 ketika
DYMM Tuanku Syed Putra Alhaj Syed
Hassan Jamalullail bakal menamatkan
jawatan sebagai Yang di-Pertuan
Agong. Baginda, yang telah mula
bermain golf semasa menjadi YDP
Agong, melihat keperluan untuk
menyediakan sebuah padang golf di
negeri Perlis bagi mengembangkan
sukan ini.
Ketika itu, kerajaan negeri yang
dipimpin oleh Menteri Besar Perlis ke-
4, Tan Sri Sheikh Ahmad Mohd.
Hashim telahpun menerima
permintaan untuk membangunkan
sebuah padang golf tersebut. Namun,
cabaran utama yang dihadapi pada
ketika itu ialah mencari lokasi yang
sesuai. Kawasan Batu Pahat menjadi
pilihan, tetapi pada waktu itu, ramai
penduduk kampung telah meneroka
tanah di sana secara tidak sah untuk
tujuan penanaman getah. 
Walaupun keputusan Kerajaan Negeri
untuk mengambil semula tanah
tersebut kurang popular dalam
kalangan penduduk setempat, ia
tetap diteruskan demi pembangunan
negeri.

Akhirnya, sebuah padang golf
dengan 9 lubang berjaya
dibangunkan di kawasan Batu
Pahat. Setelah siap, Kerajaan
Negeri membawa masuk
seorang jurulatih dari Australia
untuk melatih pemain tempatan
serta memastikan padang golf
ini dapat digunakan secara
profesional. Kehadiran jurulatih
ini telah membantu
meningkatkan mutu permainan
golf di Perlis.
Sejak itu, padang golf di Perlis
menjadi pusat bagi peminat
sukan ini, bukan sahaja dalam
kalangan penduduk tempatan
tetapi juga menarik minat
pemain dari luar. Pembangunan
ini bukan sahaja memenuhi
keperluan sukan golf, malah
turut memberi impak kepada
pembangunan sosial dan
ekonomi negeri.
Hari ini, golf terus berkembang
di Perlis dengan kemudahan
yang lebih baik dan pemain
yang semakin ramai. Sejarah
penubuhan padang golf yang
pertama seumpamanya di
negeri Perlis ini menjadi satu
bukti bagaimana satu visi dan
keputusan yang berani yang
dibuat oleh tunjang kepimpinan
negeri Perlis boleh membawa
manfaat jangka panjang kepada
negeri dan rakyatnya.

Selain kayu, atap rumah tradisional
Perlis pada asalnya diperbuat
daripada atap nipah atau rumbia,
yang membantu menyejukkan
bahagian dalam rumah. Namun, kini
banyak rumah menggunakan atap
zink yang lebih tahan lama.

Disebabkan kedudukan geografi
Perlis yang berdekatan dengan
Thailand, terdapat sedikit pengaruh
seni bina Siam dalam rumah
tradisionalnya, terutama pada hiasan
ukiran kayu di tingkap dan pintu.
Namun, asas reka bentuk masih
mengekalkan ciri rumah tradisional
Melayu yang praktikal dan berfungsi
mengikut iklim tropika.

  PERLIS
RUMAH

TRADISIONAL

HANITA MOHD. HASHIM

Rumah tradisional Perlis biasanya
dibina menggunakan kayu
berkualiti tinggi seperti cengal dan
meranti. Ia berasaskan reka bentuk
rumah Melayu dengan ciri rumah
bertiang, yang berfungsi untuk
mengelakkan banjir dan
memastikan pengudaraan yang
baik. 

Bumbungnya pula berbentuk limas
atau perabung panjang,
membolehkan air hujan mengalir
dengan mudah. Walaupun reka
bentuknya sederhana, terdapat
beberapa elemen yang
mencerminkan identiti rumah
tradisional Perlis

BAHAN BINAAN SEMULA JADI

PELABUHAN DARAT
MENGANGKAT PERLIS KE PENTAS GLOBAL

Prof. Madya EUR. ING. Ts. Ir. Dr. Syuhaida Ismail dan 
Muhammad Fadhli Abdul Harris

Pelabuhan darat memainkan peranan penting
dalam memperkukuh ekosistem logistik dan
perdagangan serantau. Di Semenanjung Malaysia,
terdapat empat pelabuhan darat utama, iaitu
Pelabuhan Darat Perlis (PIP), Terminal Kargo Ipoh
(ICT), Pelabuhan Darat Nilai (NIP), dan Pelabuhan
Darat Segamat (SIP). 

Sumbangan RM 2.8 Bilion kepada KDNK Perlis 
PIP memainkan peranan dalam mempercepatkan aliran perdagangan rentas
sempadan Malaysia-Thailand, sekaligus mengangkat Perlis ke pentas global.
Dengan sasaran RM 2.8 bilion kepada Keluaran Dalam Negeri Kasar (KDNK)
Perlis menjelang 2030, projek ini juga dijangka mewujudkan 500 peluang
pekerjaan bernilai tinggi di negeri ini. 
Selain itu, ia turut mengurangkan kesesakan di terminal kargo Padang Besar
yang kini mengendalikan jumlah kargo yang tinggi dari selatan Thailand,
justeru secara tidak langsung turut meningkatkan kecekapan logistik
serantau.

PIP, yang dibina di bahagian utara Perlis, diramalkan merancakkan
perdagangan antara Malaysia dan Thailand serta menjadi pemangkin utama
pertumbuhan ekonomi dan sosial di negeri ini.

Projek ini merupakan usaha
sama sektor awam dan swasta
dengan peruntukan RM 318 juta
bagi infrastruktur serta RM 1.2
bilion daripada pelaburan
swasta untuk pembangunan
kawasan operasi. PBCT di
Chuping yang siap pada Julai
2025 dijangka menarik lebih
banyak pelaburan asing dan
meningkatkan aktiviti
perdagangan di wilayah utara. 

Malah, PIP berpotensi menjadi pintu gerbang baharu bagi produk eksport
Indonesia ke China, mengurangkan masa transit secara signifikan dan
meningkatkan kecekapan logistik di rantau ASEAN. Ini akan
memperkukuhkan hubungan perdagangan antara negara-negara ASEAN
dan China, sekaligus memberi manfaat ekonomi kepada semua pihak
terlibat.

S H O P  N O W

Pembangunan infrastruktur yang
komprehensif akan menjadikan
Perlis sebagai hab logistik yang
kompetitif, menarik lebih banyak
pelaburan dan peluang
perniagaan ke negeri ini. PIP
merekodkan peningkatan ketara
dalam nilai dagangan RM 7.9
bilion bagi Januari-Disember
2021 dan RM 5.4 bilion bagi
tempoh yang sama pada tahun
2020. Malah, pertambahan
penglibatan tenaga buruh juga
menunjukkan trend positif
sebanyak 64.5% pada suku ke-4
2021 dan 63.0%, iaitu
peningkatan 1.5% bagi suku yang
sama pada tahun sebelumnya.

PIP dan Wilayah Ekonomi
Koridor Utara (NCER)

Projek ini selaras dengan agenda
pembangunan Wilayah Ekonomi
Koridor Utara (NCER) melalui integrasi
PIP dengan projek strategik lain di
Perlis seperti Chuping Valley Industrial
Area (CVIA), Chuping Agro Valley, NCER
AgriBio Economic Zone, dan Perlis
Super Fruits Valley.
CVIA, misalnya, telah menarik
pelaburan komited sebanyak RM4.5
bilion dan dijangka mewujudkan
12,000 pekerjaan baharu. Selain itu,
RM 340 juta telah diperuntukkan bagi
membina jaringan infrastruktur yang
menghubungkan PIP dengan kawasan
industri berdekatan, mengurangkan
penghijrahan tenaga kerja tempatan
ke negeri lain.

“PIP memainkan peranan penting
dalam transformasi ekonomi dan
sosial negeri Perlis serta wilayah

utara Malaysia. Dengan peningkatan
perdagangan, pelaburan, dan

peluang pekerjaan, Perlis bakal
berkembang sebagai hab logistik

bertaraf antarabangsa yang
memberi impak positif bukan sahaja
kepada Malaysia, tetapi juga kepada

rangkaian perdagangan global.”

Impak Sosial dan Ekonomi 
kepada Perlis

“Pelabuhan darat ialah
kemudahan yang terletak jauh

dari pelabuhan pantai atau
sungai tradisional yang

berfungsi sebagai hab untuk
pemindahan, penyimpanan,

dan pengedaran kargo.”

MOKTI’S: DARI DESA KE
PERSADA ANTARABANGSA

Dato’ Zulfikri Osman
PMA Rich Sdn Bhd telah mencapai kejayaan luar
biasa melalui jenama Mokti's Ice Cream.
Kejayaan ini telah dipimpin oleh Pengarah
Urusannya iaitu Puan Siti Fatimah Adnan. Sejak
diasaskan pada tahun 2020, ia telah berkembang
pesat dengan 42 cawangan di seluruh Malaysia.
Cawangannya di Lotus's Cheras yang
membolehkan ia memperluaskan kehadiran
jenama ini di ibu negara. 

Idea untuk mengasaskan Mokti's Ice
Cream tercetus ketika Siti Fatimah
menetap di Bintulu, Sarawak, di
mana beliau terpikat dengan
keenakan aiskrim gula apong
tempatan. Sekembalinya ke Perlis
pada tahun 2014, beliau
memulakan perniagaan kecil-
kecilan dengan menjual aiskrim dari
but kereta di taman rekreasi.
Mokti's Ice Cream dikenali sebagai
peneraju gelato artisanal Muslim
pertama di Malaysia. Keunikan
aiskrim ini terletak pada
penggunaan 99% gula apong asli
dari Sarawak yang memberikan
rasa manis dan aroma yang
istimewa. 
Penyewa di MARA Halal Industrial
Park (MHI) Kuala Perlis ini juga  
telah memberi peluang pekerjaan
kepada 61 orang di seluruh
cawangannya. 

Selain itu, Jenama Mokti's Ice Cream
diperkukuhkan lagi dengan Persijilan
Halal Malaysia dan Good
Manufacturing Practices (GMP) yang
diperolehi dengan bimbingan dan
bantuan MARA.
Kejayaan demi kejayaan telah dicapai
antaranya Anugerah Usahawan MARA
(AURA) 2021/2022 - Anugerah
Usahawan Muda, The BrandLaureate
SMEs BESTBRANDS Award 2022,
Anugerah Usahawan Berjaya Perlis
2023 dan Anugerah Alumni Harapan
Universiti Awam Malaysia 2024.
Terbaharu syarikat telah memenangi
RM 1 juta sebagai Pemenang
Anugerah Rural Business Challenge
(RBC) 2.0 Tahun 2024 dalam majlis
pada 21 Januari 2025 di Hotel
Marriott, Putrajaya. Pencapaian ini
tidak hanya membanggakan, tetapi
juga menjadi inspirasi kepada
usahawan lain, khususnya di Negeri
Perlis, untuk terus berusaha dan
berjaya dalam bidang perniagaan.

SanaSini SanaSini SINUN
Malam Perlis 2023

28 Oktober 2023
Dewan Tun Dr. Ismail

World Trade Centre 
Kuala Lumpur

Kehadiran peserta yang ramai mencerminkan sokongan padu terhadap
inisiatif persatuan dalam menganjurkan program yang menggalakkan gaya
hidup aktif dan sihat.

PPKL

Mesyuarat Agung
Tahunan PPKL
4 Ogos 2024
Dewan Perdana Felda
Jalan Semarak
Kuala Lumpur

Bowling Santai PPKL
2 Februari 2025

Wangsa Bowl 
One Utama

Petaling Jaya
Selangor

Kejohanan Golf
PPKL 2025
16 Februari 2025
Bangi Golf Resort
Bangi, Selangor

